
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar  it-Tlieta 22 ta’ Novembru 2022 

Rikors nru: 128/2022  AGV 



M  C

Vs 

 AF 
 AS  f’ isimha propju u bhala kuratrici ad litem tal-minuri  CS 
Direttur tar-Registru Pubbliku 
  
Il-Qorti ;

Rat ir-Rikors Guramentat ta’  MC  datat 14 ta’ Gunju 2022;


Jesponi bir-rispett u bil-gurament tieghu jikkonferma
 
Illi r-rikorrent huwa l-missier naturali tal-minuri  CS  li twieldet fis-26 ta’ Lulju 2021 kif jirrizulta mic-certifikat tat-twelid anness u mmarkat ‘Dokument MC 1’;


Illi l-intimata  AS  u l-intimat AF huma legalment separati permezz ta’ sentenza ta’ separazzjoni personali datat  hmistax (15) ta’ Lulju tas-sena elfejn u wiehed u ghoxrin (2021); annessa Dok MC2;


Illi l-minuri  CS  twieldet fil-kors ta’ relazzjoni li r-rikorrent kellu u ghandu mal-intimata  AS ; 


Illi l-intimat  AF  qatt ma ezercita l-poteri ta’ genitur fil-konfront tal-minuri C ; 


Illi l-minuri  C hija maghrufa li hija t-tifla naturali tar-rikorrent MC,  iben  MR C R ’ nee’  P u minkejja li ma huwiex imnizzel bhala l-missier naturali taghha jittrataha bhala bintu;

Illi ghalhekk l-esponent ghandu interess illi jipprosegwi b’kawza ad hoc biex il-minuri ma tibqghax maghrufa bhala bint  AF u ssir maghrufa bhala bint il-missier naturali taghha u cioe’ r-rikorrent  MC;
 
Illi dan kollu jista’ jigi pprovat b’ testijiet genetici appoziti;
 
Illi r-rikorrent   gie awtorizzat jipprocedi ghal din il-kawza permezz ta’ digriet tat-2 ta’ Gunju 2022 (rik numru 304/22AL), kopja tal-liema qed tigi annessa u mmarkata Dokument MC 2;
 
 
Ghaldaqstant, tenut kont tas-suespost, ir-rikorrent bir-rispett jitlob illi dina l-Onorabbli Qorti sabiex:
 
1.      Tiddikjara li l-intimat  AF ma huwiex il-missier naturali tal-minuri C’;  
 2.      Tordna l-korrezzjoni tal-att tat-twelid tal-minuri C u cioe l-korrezzjoni fic-certifikat numru 325/2022 sabiex il-paternita’ tal-minuri tigi korrettament rispekkjata fl-istess att billi fil-kolonna fejn jinstabu mnizzlin il-konnotati tal-intimat AF  jigu sostitwiti bil- konnotati tal-missier naturali tal-minuri u cioe’ dawk tar-rikorrent MC;  
 3.      Tordna lid-Direttur tar-Registru Pubbliku biex jaghmel it-tiswija rikjesta fl-att tat-twelid tal-minuri C S  u jekk ikun l-kaz f’kull att iehor relattiv u sussegwenti u ancillari;
 4.      Tordna li l-minuri tkun maghrufa bil-kunjom “C”; 
 
Bl-ispejjez kontra l-intimati, jew min minnhom, li huma minn issa ingunti in subizzjoni.


Rat ir-RISPOSTA ĠURAMENTATA TAD-DIRETTUR TAR-REĠISTRU PUBBLIKU, DATATA 29 TA’ AWWISSU 2022;


L-Avukat Neil Harrison għan-nom u in rappreżentanza tal-istess Direttur jesponi bil-qima u bil-ġurament tiegħu jiddikjara u jikkonferma s-segwenti: 


1. Illi in linea preliminari, ir-rikorrent irid jegħleb il-preżunzjoni legali maħluqa tramite l-Artikolu 81 tal-Kapitolu 16 tal-Liġijiet ta’ Malta billi adegwatament u konvinċiment juri li l-pussess ta’ stat tal-minuri  CS ma jaqbilx mal-att tat-twelid tagħha innumerat 325/2022;

1. Illi l-esponenti jissottometti illi fil-mertu u b’referenza partikolari għall-	paternità in kwistjoni tal-minuri  CS huwa mhux edott mill-fatti li ġew iddikjarati mir-rikorrent fir-rikors ġuramentat u għaldaqstant qiegħed jirrimetti ruħu għar-riżultanzi proċesswali u kif ukoll għas-savju ġudizzju ta’ din l-Onorabbli Qorti;

1. Illi stante li din hija kawża ta’ rikonoxximent ta’ paternità, huwa ċar illi sabiex tirnexxi l-kawża istanti, ir-rikorrent  JA irid jipprova li fiż-żmien bejn it-tliet mitt ġurnata u l-mija u tmenin ġurnata qabel it-twelid tal-minuri, il-konvenuta  NE  kienet wettqet adulterju miegħu u di piu’ jrid jipprova wkoll xi fatt ieħor li jistgħu ikunu testijiet ġenetiċi, li jeskludu lil AF  li kien miżżewweġ lill-konvenuta  AS , bħala l-missier naturali tal-minuri CS 

1. Illi stante s-suespost, l-esponent huwa tal-umli fehma illi jkun ta’ benefiċċju 	jekk il-partijiet jissottomettu rwieħhom għal testijiet ġenetiċi ai termini tal-	Artikolu 70A tal-Kapitolu 16 tal-Liġijiet ta’ Malta;

1. Illi bla ħsara għas-suespost, f'każ li jintlaqgħu it-talbiet tar-rikorrent, l-esponent jistieden lill-istess  M C  sabiex permezz ta’ nota jippreżenta d-dettalji personali kollha tiegħu, senjatament: (1) In-numru tal-karta tal-identità tiegħu; (2) Ismu u kunjomu; (3) L-età tiegħu meta twieldet il-minuri  CS;  (4) Il-post tat-twelid tiegħu; (5) Il-post ta' residenza	tiegħu meta twieldet  CS (6) Isem u kunjom ommu u missieru (in-nanniet paterni); u (7) Jekk missieru u ommu kinux ħajjin meta twieldet il-minuri  CS .  Tali informazzjoni tkun meħtieġa sabiex eventwalment tkun tista’ tiġi inserita fl-att tat-twelid tagħha innumerat 325/2022;

1. Illi fir-rigward tat-tielet talba attriċi, fejn l-attur qiegħed jitlob illi kull modifika fl-att tat-twelid tal-minuri  CS  tiġi riflessa f’kull att ieħor relattiv u sussegwenti, l-esponent jirrileva illi sabiex dan ikun possibbli, l-attur għandu jispeċifika liema huma l-atti ta’ stat ċivili l-oħrajn, jekk hemm, bin-numru progressiv u s-sena relattiva tagħhom.  Għal kull buon fini qed jingħad ukoll illi f’każijiet ta’ reġistrazzjonijiet ta’ atti ta’ stat ċivili esteri li jiġu rreġistrati ai termini tal-Arikolu 244 tal-Kap. 16 tal-Liġijiet ta’ Malta, l-esponent sempliċement jirreplika l-partikolaritajiet li jkunu indikati fuq l-atti esteri ad verbatim u għalhekk ma jkunx possibbli li jsiru modifiki kemm-il darba ma jkunx immodifikat ukoll l-att esteru relattiv;

1. Illi bla preġudizzju għas-suespost, fir-rigward tar-raba’ talba attriċi, il-partijiet kontendenti għandhom jiddeċiedu b’mod definittiv liema kunjom għandha tassumi l-minuri;

1. Illi finalment, u dejjem mingħajr preġudizzju għas-surreferit, l-esponent jissottometti li fi kwalunkwe każ l-azzjoni tar-rikorrent mhijiex attribwibbli għal xi għemil jew nuqqas ta’ aġir tiegħu u għalhekk huwa m’għandux jiġi assoġġettat għall-ispejjeż tal-kawża istanti;

1. Salv eċċezzjonijiet ulterjuri.

Bl-ispejjeż kontra r-rikorrent li qiegħed minn issa jiġi inġunt in subizzjoni.


Rat in-nota ta’  AS  datata 28 ta’ Settembru 2022, fejn permezz taghha qed taghti ruhha b’ notifikata u tammetti t-talbiet attrici. 

Rat li l-konvenut AF , debitament notifikat, naqas milli jippresenta risposta entro t-terminu.

Rat illi, mill-provi prodotti, it-test tad-DNA juri li l-attur huwa l-missier biologiku tal-minuri  CS 

Rat li l-attur esebixxa nota fis-seduta tat-18 ta’ Ottubru, 2022, fejn indika d-dettalji personali tieghu ghall-finijiet tal-korrezzjoni tal-att tat-twelid tal-minuri.

Rat id-dokumenti esebiti u l-atti kollha tal-kawza.


IKKUNSIDRAT:


Illi l-fatti li taw lok ghal din il-kawza huma s-segwenti. Il-konvenuti A F u  AS  huma legalment separati minn xulxin permezz ta’ sentenza ta’ din il-Qorti datata 15 ta’ Lulju 2021, fejn  AF  kien baqa’ kontumaci. Ftit wara li inghatat is-sentenza twieldet il-minuri CS  u ghalhekk il-presunzjoni fil-ligi kienet li t-tifla hija l-wild taz-zewg konvenuti, u di fatti hekk giet irregistrata mal-Awtoritajiet ta’ Malta. Fir-rikors guramentat tieghu, l-attur jghid li hu l-missier biologiku tal-minuri, u ghalhekk qed jitlob li l-att tat-twelid tal-minuri jigi korrett biex jirrefletti dan l-istat ta’ fatt.

Illi l-attur huwa l-missier naturali tal-minuri  CS Dan irrisulta mit-test tad-DNA esebit fl-atti. Fic-certifikat tat-twelid tal-minuri, hemm indikat l-isem tal-omm u tal-missier, b’dan ta’ l-ahhar imnizzel bhala  AF . Il-fatti kif esposti mill-attur mhumiex kontestati, anzi huma ammessi mill-konvenuta AS , u l-konvenut l-iehor  AF  ghazel li ma jwegibx. Illi ghalhekk huwa ammess li l-konvenuti F u S, illum legalment separati minn xulxin, gew indikati bhala l-genituri tal-minuri peress illi kienu ghandhom fiz-zwieg qabel it-twelid tal-istess minuri. Huwa ammess illi l-attur u l-konvenuta Seisun kellhom relazzjoni bejniethom, minn liema relazzjoni twieldet il-minuri. Il-provi kollha dokumentarji esebiti fl-atti jikkonfermaw dan kollu.

Ghalhekk it-talbiet tal-attur ghandhom jintlaqghu, u l-att tat-twelid tal-minuri ghandu jigi korrett kif mitlub. Kwantu ghall-ispejjez, dawn ghandhom jinqasmu bejn iz-zewg genituri tal-minuri, jigifieri l-attur u l-konvenuta S. Il-konvenut l-iehor,  af , ghalkemm ma ppresentax risposta, m’ghandux jigi addebitat ebda spejjez, peress illi hu ma jahti xejn ghall-azzjoni attrici. Semmai kien hu li sofra l-konsegwenzi tal-imgieba tal-konvenuta Seisun, izda dan huwa mertu iehor, illum ezawrit.


DECIDE:


Ghal dawn il-motivi l-Qorti;

Tilqa’ t-talbiet attrici.

1. Tiddikjara li l-intimat  AF  ma huwiex il-missier naturali tal-minuri C ;   
 2.      Tordna l-korrezzjoni tal-att tat-twelid tal-minuri C’ u cioe l-korrezzjoni fic-certifikat numru 325/2022 sabiex il-paternita’ tal-minuri tigi korrettament rispekkjata fl-istess att billi fil-kolonna fejn jinstabu mnizzlin il-konnotati tal-intimat  AF , jigu sostitwiti bil- konnotati tal-missier naturali tal-minuri u cioe’ dawk tar-rikorrent  MC ;   
 3.      Tordna lid-Direttur tar-Registru Pubbliku biex jaghmel it-tiswija rikjesta fl-att tat-twelid tal-minuri  CS  u jekk ikun l-kaz f’kull att iehor relattiv u sussegwenti u ancillari;
 4.      Tordna li l-minuri tkun maghrufa bil-kunjom “C”; 

[bookmark: _GoBack]L-ispejjez ghandhom jinqasmu bejn l-attur u l-konvenuta  AS. 


Imhallef
Onor. Anthony G Vella 


Cettina  Gauci- Dep Reg 

